
لە هونەردا.. 
گەوهەرناسی

بـــا بزانیـــن ئێمـــەی كـــورد لـــە كوێـــی نەخشـــەی 
گەوهەرســـتانی هونەردایـــن و تـــا چەنـــد لـــە هونـــەری 

ــین؟  ــێوەكاریدا گەوهەرناسـ شـ
وەك زەمینەســـازییەك بـــۆ پـــەی بـــردن بـــە كرۆكـــی 
ــتر  ــەوە باشـ ــن لـ ــیارە، مـ ــە پرسـ ــەم جووتـ ــی ئـ وڵامـ
ـــەك بكـــەم،  ـــد نموونەی ـــەدی ناكـــەم كـــە باســـی چەن ب
ــد لـــە دنیـــای  ــە تـــا چەنـ ــەوە ئێمـ ــدا روون دەبێتـ تێیـ

ــارەزاین. ــیدا شـ هونەرناسـ
ــە  ــتا، لـ ــە ئێسـ ــەر لـ ــاڵ بـ ــەوە 20 سـ ــە لای كەمـ بـ
ــتا  ــوو، هێشـ ــردوو بـ ــەدەی رابـ ــاڵانی كۆتایـــی سـ سـ
گـــەورە  نەبـــوو.  لـــێ  فڕۆكەخانـــەی  كوردســـتان 
رێـــی  لـــە  ئەڵمانیـــاوە،  لـــە  كـــورد  شـــێوەكارێكی 
توركیـــاوە بـــۆ باشـــووری كوردســـتان هـــات. رەزا 
تۆپـــاڵ هۆلمانی،كـــە بـــە بنەچـــە خەڵكـــی دەرســـیمە 
لـــە باكـــووری كوردســـتانە و هاتبـــوو كـــە شـــەش 
ــتان  ــە كوردسـ ــكەش بـ ــۆی پێشـ ــۆی خـ ــەزار تابلـ هـ
بـــكات. چەنـــد مۆزەخانەیەكـــی هونـــەر لـــە ئەڵمانیـــا، 
تابلۆكانـــی  و  ژیـــان  بـــە  تایبـــەت  كەتەلۆكـــی 
ئـــەو هونەرمەنـــدە كوردیـــان چـــاپ و بـــاو كـــرد 
لـــە  كەتەلۆكانـــە  ئـــەو  زۆری  بەشـــێكی  بـــووەوە. 
ــەوە و  ــۆ كرابوونـ ــەوە كـ ــتانی توركـ ــەن شۆڤینیسـ لایـ
ســـووتێندرا بـــوون. رەزا هۆلمانـــی دەیویســـت ســـامانی 
هونەرەكـــەی لـــە كوردســـتان بێـــت، ئـــەو نـــەی دەویســـت 
ئـــەو ســـامانە لـــە پـــاش مەرگـــی بـــۆ ئەڵمانیـــا بـــە 
میـــرات بمێنێتـــەوە. لـــەو كاتـــەدا مـــن ســـێ وتـــارم لـــە 
بـــارەی ئامانجـــی هاتنەكەیـــەوە نووســـی. ئەلهـــەق، 
وەزارەتـــی رۆشـــنبیری میواندارییـــان كـــرد، بـــەڵام 
ئەوەنـــدە بـــەس نەبـــوو. دوای 10 ســـاڵ جارێكـــی 
دیكـــە لـــە رێـــی وەزارەتـــی رۆشـــنبیری و لاوان و 
فەرمانگـــەی پەیوەندییەكانـــی دەرەوە، یاداشـــتێكم 
ــەوەی  ــۆ هێنانـ ــوو هەوڵێـــك بدرێـــت بـ نووســـی بەڵكـ
ئـــەو ســـامانە گەورەیـــە. مـــن هـــاوارم كـــرد، كەســـیش 
بـــە دەنگمـــەوە نەهـــات، لـــەوەش زیاتـــر لـــە توانـــای 
بەنـــدەدا نەبـــوو. ئـــەوكات رەزا هۆلمانـــی كـــە هاتـــە 
كوردســـتان، تەمەنـــی لـــە 60 ســـاڵ زیاتـــر بـــوو، 
ـــم،  ـــەڵام دەزان ـــا؟ ب ـــان ن ـــم ئێســـتا مـــاوە ی ئیـــدی نازان
ئـــەو گەنجینـــە گەورەیـــەی كـــە مۆزەخانەیەكـــی پـــڕ 
ـــووە،  ـــە نەب ـــە نســـیبی ئێم ـــە ب ـــەم كات ـــا ئ ـــردەوە، ت دەك

ــن.  ــە نیـ ــەوەی گەوهەرناســـی بوارەكـ ــەر ئـ لەبـ
لـــە ســـاڵانی ئابڵووقـــەی ئابووریـــدا، نەبوونـــی و 
نـــەداری بـــە جـــارێ تەنگـــی بـــە ژیانـــی خەڵـــك 
هەڵچنـــی بـــوو، لـــە پەیمانـــگای هونـــەرە جوانەكانـــی 
هەولێـــر، بەهرەیەكـــی زۆر گـــەش )ئەمیـــر روانـــدزی( 
پەیـــدا بـــوو، دەتگـــوت ئـــەو گەنجـــە بـــۆ هونـــەری 

گوتراوە، تا های نەكەی، كەس نازانێ پیاز فرۆشی، 
یان گەوهەر فرۆش. كوردیش گوتوویەتی »قەدری 
زێڕ، لای زێڕنگرە.« بۆ ئێرەش من دەڵێم:« قەدری 
گەوهەری هونەر لە لای هونەرناسە«. لەم رووەوە 
گەلانی ئەوروپا خاوەن میرات و نەریتێكی زۆر گەشە 
كردووی شارستانین. نابینی تابلۆیەكی وەك )مۆنالیزا( 
كراوەتە ئەفسانەی هونەری نیگار و گەشتیاران لە 
بنی دنیاوە بۆ مۆزەخانەی لۆڤەر پەلكێش دەكات. 
گۆڕنیكای پیكاسۆش تەلاری نەتەوە یەكگرتووەكانی 
پێ رازاوەتەوە. بە كورتی، ئەو گەلانەی 
هونەرناسن، لە رێی هونەرەوە، سەرمایە و 
سامانێكی گەورەی دارایی و واتاییان بۆ 
خۆیان گرد كردووەتەوە.

تاریق كارێزی

نیـــگار لـــە دایـــك بـــووە، بـــە پیشـــانگایەكی هێڵـــكاری 
بنـــاری لای باشـــوور و رۆژاوای قـــەڵای هەولێـــری 
یـــەك پارچـــە بـــە بەرهەمەكانـــی داپۆشـــی، قەڵـــەم لـــە 
ـــردەوە.  ـــەوق دەیب ـــەدا ئ ـــەو بەهرەی ـــی ئ ئاســـت گەورەی
دوو وتـــارم لـــە بارەیـــەوە نووســـی، نازنـــاوی »میـــری 
هێڵـــكاری«م لـــێ نـــا، لـــە بـــاری بـــەراوردەوە بـــەر 
لـــە نزیكـــەی 22 ســـاڵ گوتـــم »هێڵكارییەكانـــی 
گـــەورە  هێڵكارییەكانـــی  لـــە  هیچیـــان  ئەمیـــر 
نیگاركێشـــی عێـــراق )فایـــەق حەســـەن( كەمتـــر 
ـــە هونەرمەندێكـــی  ـــر ك ـــتایەكی ئەمی ـــە، مامۆس نیی
دیـــاری شاریشـــە، بـــەم قســـەیەم ســـەغڵەت بـــوو، 
گوتـــی: »تـــۆ كفـــری هونـــەرت كـــردووە«، مـــن 
ئـــەو بـــە دەنـــگ هاتنـــەی ئـــەوم پـــێ خـــۆش بـــوو، 
داواشـــم لـــێ كـــرد، بـــە باوكردنـــەوەی نووســـینێك، 
كفـــری هونەرەكـــەم روون بكاتـــەوە، بـــەڵام ئـــەو زاتـــی 
ـــە راســـتی  ـــم، ب ـــرەدا ئاشـــكراتر دەیڵێ ـــە لێ نەكـــرد، بۆی
هـــی  لـــە  زۆر  روانـــدزی  ئەمیـــر  هێڵكارییـــەكان 
ــەیەم  ــرن. بۆیـــەش ئـــەو قسـ فایـــەق حەســـەن بەهێزتـ
كاتـــی خـــۆی نەكـــرد، گوتـــم نەبـــادا ئـــەو گەنجـــە 
عاشـــق بـــە هونـــەرە غـــروور بیگرێـــت. قسەكەشـــم بـــێ 
بنەمـــا نییـــە، چونكـــە مـــن هێڵكاریـــی هەردووكیانـــم 

بینیـــوە.
هەڵگـــرت  خـــۆی  ســـەری  ژیـــان  لەبـــەر  ئەمیـــر 
كاتـــی  لـــە  كـــرد،  كۆچـــی  هەنـــدەران  بـــەرەو  و 
ـــان  سنووردارشـــكردنەوەی 40 كەســـدا، پۆلیســـی یۆن
تێبینـــی دەكات كـــە نیگاركێشـــێك لـــە نێـــو ئـــەو 
چـــل كەســـەدایە، بـــە بڕیـــاری بەرپرســـانی بـــاڵای 
توركیـــا  بـــەرەو  نیگاركێـــش  ئەمیـــری  وڵاتەكـــە 
لـــە وڵاتـــی  ئـــەو  ئێســـتا  نەكـــردەوە،  ســـنوورداش 

ناســـراوە. هونەرمەندێكـــی  گریكـــدا 
بـــەم دوو نموونەیـــە بەســـی لـــێ دەكـــەم، كـــە نیشـــانی 
دەدات، ئێمـــە تـــا چەنـــد لـــە هونـــەردا گەوهەرناســـین. 
رەنگـــە ئـــەو ئاماژەیـــەش پێویســـت بێـــت، لـــە چارەكـــە 
ســـەدەی رابـــردوودا چەندیـــن هونەرمەنـــدی گـــەورە 
ســـەلیم،  )عەزیـــز  كوردســـتان  ئەزموونـــی  بـــە  و 
بەدیـــع باباجـــان، ئـــازاد شـــەوقی، محەمـــەد عـــارف 
سیامەنســـووری و هـــی دیكـــەش( كۆچـــی دواییـــان 
و  بـــزر  هونەرییـــان  بەرهەمـــی  كەچـــی  كـــرد، 
ـــامان و  ـــێ وەك س ـــەری دەب ـــارە. بەرهەمـــی هون نادی
ســـەرمایەی نەتەوەیـــی لێـــی بڕواندرێـــت و كار بـــۆ 
پاراســـتنی بكرێـــت، زۆر پێویســـتە بەشـــێكی تایبـــەت 
ــە  ــت، كـ ــدا هەبێـ ــنبیری و لاوانـ ــە وەزارەتـــی رۆشـ لـ
كولتـــووری  ئەرشـــیفكردنی  و  پاراســـتن  ئەركـــی 

ــتۆ. ــە ئەسـ ــێوەكاریمان بگرێتـ هونـــەری شـ

عاصی شوێن و پێگەیەكی تایبەتی هەیە

پالترۆ حەز لە رووبـــــــــــــــــــــــــــــــــــــــەڕوو بوونەوە دەكات

تۆبـــا بۆبۆكســـتۆن كـــە لەلایـــەن جەمـــاوەرەوە بـــە لەمیـــس ناســـراوە، یەكێكـــە لـــەو ئەســـتێرانەی توركیـــا كـــە بـــە فیلـــم و زنجیـــرە 
دراماكانـــی لـــە توركیـــا و زۆربـــەی وڵاتانـــی عەرەبـــی ســـەركەوتنێكی بـــێ وێنـــەی بەدەســـتهێناوە، ئێســـتا خـــاوەن جەماوەرێكـــی 
ـــك  ـــە هەندێ ـــاوكات ل ـــت، ه ـــاوە بێ ـــە ســـەرووی ئەســـتێرەكانی توركی ـــەوە ل ـــە رووی جەماوەریی ـــەوەی ل ـــە هـــۆی ئ ـــە بووەت زۆرە ك

وڵاتـــی عەرەبـــی لەلایـــەن جەمـــاوەرەوە زیاتـــر لـــە ئەكتـــەر و ئەســـتێرەكانی ئـــەو وڵاتانـــە ناســـراوە.
لەمیـــس دووپاتیكـــردەوە كـــە زنجیـــرەی »عاصـــی« لـــە ژیانـــی تایبەتـــی ئـــەودا شـــوێن و پێگەیەكـــی تایبەتـــی 
هەیـــە و لـــە دڵـــەوە خۆشەویســـتیی بـــۆ ئـــەو كارە هەیـــە، چونكـــە زیاتـــر لـــە هەمـــوو كارەكانـــی دیكـــەی 
شـــانازیی پێـــوە دەكات، لـــەم بارەیـــەوە دەڵـــێ: لـــە ژیانـــدا زۆر كار ئەنجـــام دەدەیـــن كـــە بـــە موڵكـــی خۆمانـــی 

دەزانیـــن و شـــوێنێكی تایبەتییـــان هەیـــە، تەنانـــەت بـــە بەشـــێكی ژیانـــی خۆمانـــی دەزانیـــن و ناتوانیـــن 
دەســـتبەرداری بیـــن، بۆیـــە مـــن ئێســـتا زۆر خۆشـــحاڵم و خـــۆم بـــە بەختـــەوەر دەزانـــم كـــە ئـــەم شـــتەم 

لـــە ژیانـــدا هەیـــە، ئەویـــش زنجیـــرە درامـــای »عاصی«یـــە و تـــا مـــاوم لەیـــادی ناكـــەم، 
مـــن پێشـــتر چەندیـــن كاری هونەریـــم ئەنجامدابـــوو، هـــەر هەموویشـــیان جەمـــاوەری 

ــە بـــووە هـــۆی ئـــەوەی  ــە ئـــەم زنجیرەیـ ــان هەبـــوو، بـــەڵام پێموایـ تایبەتـــی خۆیـ
كـــە زیاتـــر بناســـرێم و جەمـــاوەری زیاتـــر بـــۆ خـــۆم پەیـــدا بكـــەم، چونكـــە 

جەمـــاوەری ئـــەم زنجیرەیـــە لـــە زۆر وڵاتـــان هەبـــوون و تایبـــەت نەبـــوو 
بـــە تەمەنێـــك، یـــان چینێكـــی دیاریكـــراو، بەڵكـــو لـــە هەمـــوو 

تەمەنـــەكان ســـەیری دراماكەیـــان دەكـــرد، بەتایبەتـــی 
لە وڵاتە عەرەبییەكان.

تۆبا: 

گوینس پالترۆ یەكێكە لە ئەســتێرە شــۆخ و شــەنگ 
و سەرنجڕاكێشــەكانی هۆڵیوود، بۆ ســەلماندنی ئەوەی 
لە ناو جوانەكانی هۆڵیۆد رووبەڕووی پێنج لە جوانترین 
ئافرەتەكانــی مێــژووی هۆڵیــۆد دەوەســتێتەوە، ئەوانیــش 
)ئــۆدری هیبــۆرن، مادۆنــا، فــەرح فاوســت، و بریجێــت 
هەڵمەتێكــی  ســەرقاڵی  لــەو چوارچێویەشــدا  بــاردۆن( 
بازرگانییە بەناوی )Max Factors( و بڕیارە بەم زووانە 

ئەنجام بدرێت.
بـــە  دەســـت  رابـــردووەوە  نۆڤەمبـــەری  مانگـــی  لـــە 
ـــرۆ  ـــراوە و پێویســـتە پالت ـــە ك ـــەم هەڵمەت ـــی ئ وێنەگرتن
هەوڵـــی كۆپیكردنـــی دەركەوتنـــی دە لـــە جوانتریـــن 
و رێكتریـــن ئافرەتەكانـــی ســـەدەی رابـــردوو بـــدات، 
ـــۆ  ـــت ب ـــەكان هەڵدەبژێردرێ ـــە ئافرەت ـــك ل ـــا یەكێ هەروەه
رێكتریـــن ئافرەتـــی دەیەیـــەك كـــە تیایـــدا ئـــەم پێنـــج 

ئەســـتێرانە هەڵبژێـــردراون.
ئۆســـكاری  ســـاڵی 1998 خەڵاتـــی  لـــە  پالتـــرۆ 
لـــە  )شكســـپیر  فیلمـــی  لـــە  بەدەســـتهێنا 

دۆمینیك توڕە دەبێت

پالترۆ حەز لە رووبـــــــــــــــــــــــــــــــــــــــەڕوو بوونەوە دەكات

ـــواری  ـــو ب ـــە نێ ـــی( هاتووەت ـــی )دۆمینیـــك حۆران ـــەوەی كـــە كچـــە گۆرانیبێـــژی لوبنان ـــەو كات ـــك ل ـــد ســـاڵێكە رێ چەن
هونـــەر و گۆرانیوتنـــەوە، بـــەردەوام رووبـــەڕووی رەخنـــەی جیاجیـــا دەبێتـــەوە، رەخنەكانیـــش لـــە زۆر رووەوە ئاراســـتەی 
دەكرێـــن، وەك )دەنگـــی ناخـــۆش و ناهونەرمەنـــد و ورووژێنـــەر و ...(، بـــەڵام زۆرتریـــن رەخنـــە كـــە ئاراســـتەی كـــراوە، 
دەربـــارەی ورووژانـــدن و خۆڕووتكردنەوەیـــە، كـــە دۆمینیـــك هەمیشـــە بێدەنـــگ بـــووە، ئەگـــەر وەڵامیشـــی دابێتـــەوە، 

بەشـــێوەیەكی هێمـــن و بـــێ تووڕەبـــوون و ناوهێنانـــی هیـــچ كەســـێك بـــووە. بـــەڵام پێدەچـــی نەتوانێـــت چیتـــر بەرگـــەی 
ئـــەو كۆمێنـــت و رەخنانـــە بگرێـــت كـــە لەكاتـــی دانانـــی هـــەر وێنەیـــەك، یـــان ڤیدیۆیەكـــی نوێـــی خـــۆی ئاراســـتەی دەكرێـــن، 

زۆریشـــیان پێیانوایـــە دۆمینیـــك زیـــاد لـــە پێویســـت جورئـــەت نیشـــان دەدات و خـــۆی رووت دەكاتـــەوە، كـــە زۆر جـــار 
ـــدی وەڵامـــی  ـــە تون ـــان زۆر ب ـــەم جارەی ـــدا ئ ـــك بڕیاری ـــتە، دۆمینی ـــەو ئاس ـــە ئ ـــد بگات ـــاكات هونەرمەن پێویســـت ن

ئـــەم رەخنـــە و كۆمینتانـــە بداتـــەوە كـــە ئاراســـتەی دەكرێـــن، بۆیـــە بـــە نامەیەكـــی زۆر تونـــد وەڵامـــی ئـــەو 
كەســـانەی دایـــەوە و دەڵـــێ: وێنەكانـــم پێشكەشـــە بـــە هەمـــوو ئـــەو كەســـانەی كـــە گرێـــی دەروونییـــان 

ـــی هەمـــوو  ـــوو، مـــن ئامۆژگاری ـــە مـــن گرتب ـــان ل ـــت رەخنەی ـــە ئەتەكێ ـــە و، بەشـــێوەیەكی دوور ل هەی
ئـــەو كەســـانە دەكـــەم كـــە دەیانـــەوێ لـــە رێـــگای باســـكردنی خەڵكانـــی دیكـــەوە بەناوبانـــگ بـــن 
ـــە مـــن  ـــرە ل ـــە غی ـــەم ك ـــە دەك ـــەو كچان ـــی هەمـــوو ئ ـــا ئامۆژگاری ـــك بیانناســـێت، هەروەه و خەڵ

ـــەوە  ـــەوە و كارێكـــی ســـەركەوتوو بۆخۆتـــان بدۆزن دەكـــەن، پێیـــان دەڵێـــم: بـــڕۆن خۆتـــان رێكبخەن
ـــەن. ـــێ دەرك ـــوە دەربخـــات و ناوبانگـــی پ ـــە ئێ ك

ئـــەم وەڵامدانـــەوە تونـــدەی دۆمینیـــك مایـــەی سەرســـوڕمانی كەســـە نزیكەكانـــی خۆیشـــی 
ـــدە و ئـــەو جـــۆرە قســـانە كاریگەریـــی  ـــەوە ناســـراوە كـــە پڕوپاگەن ـــوو، چونكـــە دۆمینیـــك ب ب

تێناكـــەن و هیـــچ كاتێـــك وەڵامیـــان ناداتـــەوە، بـــەڵام پێدەچێـــت ئـــەم كۆمێنتـــە، لای 
ــد بووبێـــت. دۆمینیـــك زۆر تونـ

گۆڵـــدن  خەڵاتـــی   1999 ســـاڵی  و  خۆشەویســـتی( 
كلۆبـــی بەدەســـتهێنا، بـــەم دواییـــە دوای 10 ســـاڵ ژیانـــی 
هاوســـەرێتی لەگـــەڵ كریـــس مارتنـــی گۆرانیبێـــژی 
ـــدە  ـــەوە، هەرچەن ـــوو، جیابوون ـــی كـــە هاوســـەری ب بەریتان
ـــران  ـــەڵام چاودێ ـــوو، ب ـــدا نەب ـــە نێوان ـــان ل ـــی زۆری ناكۆكی
و  پێشـــبڕكێ  لـــەم  پالتـــرۆ  بەشـــداریكردنی  دەڵێـــن 
دوور  بـــۆ  هۆكارێـــك  دەبێتـــە  رووبەڕووبوونەوەیـــەدا 
جیابوونەوەیـــان،  كاریگەرییەكانـــی  لـــە  كەوتنـــەوەی 
بۆیـــە زۆر بـــە گەرمییـــەوە بـــاس لـــەو پێشـــبڕكێیە دەكات 
و خـــۆی بـــۆ ئامـــادە كـــردووە، ئەگەرچـــی شـــێوە و 
ـــت و  ـــەو ئەســـتێرانە ناچێ ـــك ل ـــە هیـــچ یەكێ روخســـاری ل
زۆریـــش جیـــاوازە لێیـــان ، تەنانـــەت هەندێـــك لـــە كەســـە 
نزیكەكانـــی دەڵێـــن ئامادەیـــە هـــەر كارێـــك بـــكات، تەنیـــا 
ــت  ــە رزگاری بێـ ــە دەروونییـ ــەو بارودۆخـ ــەوەی لـ ــۆ ئـ بـ
ســـەرنجی  دیكـــە  جارێكـــی  جیابوونەوەیـــان  دوای  و 
جەمـــاوەر بـــۆ خـــۆی رابكێشـــێت و خـــۆی وا نیشـــان 

بـــدات كـــە هیـــچ كاریگەریـــی بەســـەرەوە نییـــە.

هەستێكی ناخۆشە
كە نەمتوانیوە فێری 
زمانی دایكم ببم
باكووری كوردستان هەمیشە مەڵبەندی پێگەیاندنی 
هونەرمەندان بووە لە هەردوو رەگەز، ئەمەش سەرەڕای ئەو كۆت 
و بەندانەی بۆ ماوەیەكی زۆر لەسەریان هەبوو، بەڵام بەردەوام 
هونەرمەندانی باكوور لە بچووكترین دەرفەتیشدا بێت، توانیویانە 
بەهرەكانی خۆیان دەرخەن و خزمەت بە كەلتوور و هونەری كوردی 
بكەن، خانمە گۆرانیبێژی كوردی )مەلیس بەرچەم دەمیریش( یەكێكە 
لەو خانمە هونەرمەندانەی كە بۆ دروستكردنی بەڵگەفیلمێك بانگهێشت كراو 
سەردانی باشووری كوردستانی كرد، هەرچەندە مەلیس خەڵكی ئامەدی 
باكووری كوردستانە و تاوەكو ئێستا نازانێت بە كوردی قسە بكات، بەڵام 
تەنیا دەتوانێت بە كوردی گۆرانی بڵێت، ئەو ئەمە بۆ قەدەخەكردنی زمانی 
كوردی لە ساڵانی نەودەكان دەگەڕێنێتەوە.

ســـەرەتا مەلیـــس تیشـــكی خســـتە ســـەر گرنگیـــی وتنـــی 
ــەو مەبەســـتەش  ــۆ ئـ ــە زمانـــی كـــوردی، بـ گۆرانـــی بـ
وتـــی: »ئێمـــەی نـــەوەی ســـاڵانی نـــەوەدەكان نەمانتوانـــی 
فێـــری زمانـــی كـــوردی بیـــن، ئـــەو كات گوشـــاری 
زۆرمـــان لەســـەر بـــوو، هیـــچ قســـەمان بـــە زمانـــی كـــوردی 
ـــی  ـــەوە نەمانتوان ـــوو، بەداخ ـــە ب ـــرد، چونكـــە قەدەخ نەدەك
ـــە  ـــی قس ـــە زمانـــی تورك ـــن و بەناچـــاری مـــن ب ـــر بی فێ
دەكـــەم، ئەگـــەر كوردیـــم بزانیبایـــە، بێگومـــان هەمیشـــە لـــە 
هەمـــوو شـــوێنێك بـــە كـــوردی قســـەم دەكـــرد، بـــە راســـتی 
كەمتەرخەمییەكـــی زۆرە لەمنـــدا كـــە نەمتوانیـــوە فێـــری 
زمانـــی دایكـــم ببـــم، بـــەڵام بـــە جـــددی هەوڵـــدەدەم فێـــری 
ـــە  ـــن ئەوەی ـــۆ م ـــم. كێشـــەی گـــەورە ب ـــوردی ب ـــی ك زمان
كـــە تەنیـــا گۆرانـــی بـــە زمانـــی كـــوردی دەڵێـــم، ئـــەوەش 
ـــە  ـــە ســـاڵی 1992 ل ـــە، مـــن ل ـــەوە نیی ـــە من ـــدی ب پەیوەن
ــە بـــووە،  دایكبـــووم، ئـــەو كات زمانـــی كـــوردی قەدەخـ
بـــەڵام ئێســـتا گۆڕانـــكاری بەســـەر هاتـــووە و پێموایـــە 

مەلیس بەرچەم:

ـــت  ـــەوە مـــن دەمەوێ ـــە دڵنیایی ـــەڵام ب ـــۆ مـــن، ب درەنگـــە ب
فێـــری زمانـــی كـــوردی بـــم، چونكـــە ئـــەوە زمانـــی 
دایكـــی منـــە و ئەگـــەر بـــە كـــوردی قســـە بكـــەم، 

كارەكانـــم باشـــتر دەگـــەن«.
ســـەبارەت بـــە گرنگتریـــن شـــت كـــە لـــە كوردســـتان 
»گەرموگوڕیـــی  دەڵـــێ:  راكێشـــابێت،  ســـەرنجی 
ــێكم  ــاوم، هەركەسـ ــەرنجی راكێشـ ــرە زۆر سـ ــی ئێـ خەڵكـ
دەبینـــی، دەیویســـت هاوكاریـــم بـــكات، بـــێ ئـــەوەی 
وێنەگرتنـــی  لەكاتـــی  بەتایبەتـــی  بناســـن،  مـــن 
بەڵگەفیلمەكـــە، هەمـــوو خەڵـــك دەهاتـــن، دەیانگـــوت 
ئێمـــە چـــۆن خزمەتتـــان بكەیـــن، ئەمـــەش زۆر شـــادی 

كـــردم«.
  مەلیـــس تیشـــك دەخاتـــە ســـەر گرنگیـــی مەقـــام بـــۆ 
هونـــەری كـــوردی و دەڵێـــت: »لاوك گوتـــن دەنگێكـــی 
ئـــەوەی  بـــۆ  دەوێـــت  تایبەتـــی  تۆنێكـــی  و  بـــەرز 
بەشـــێوازێكی بـــاش لاوك بڵێـــت، مـــن تاوەكـــو ئێســـتا 
نەمتوانیـــوە لاوك بڵێـــم، چونكـــە بـــۆ كاركـــردن لـــە بـــواری 
لاوكـــدا دەبێـــت زۆر شـــارەزای زمانـــی كـــوردی بیـــت 
ــن  ــۆ مـ ــەش بـ ــت، ئەمـ ــەرز بێـ ــت زۆر بـ ــی دەنگـ و تۆنـ

زەحمەتـــە.
ســـەبارەت بـــە ئاســـتی هونـــەری لـــە باكـــووری كوردســـتان 
ــە،  ــەیەكی زۆر گەورەیـ ــە كێشـ ــەوە ئەمـ دەڵـــێ: »بەداخـ
ئـــەم و ســـاڵانێكی دوورو درێـــژە بەهـــۆی ئـــەو سیاســـەتەی 
هەیـــە، گۆرانـــی بـــە زمانـــی كـــوردی قەدەخـــە دەكرێـــت، 
دەمەوێـــت ئەمـــەش بڵێـــم، كـــە گۆرانـــی هـــەر بەتەنیـــا بـــە 
زمانـــی كـــوردی قەدەخـــە نەكرابـــوو، بەڵكـــو بـــە چەندیـــن 
ــوون،  ــی قەدەخەكرابـ ــا گۆرانـ ــە توركیـ ــە لـ ــی دیكـ زمانـ
دروســـتبووە،  گۆڕانـــكاری  كەمێـــك  ئێســـتا  بـــەڵام 
ئەمـــەش كاریگـــەری لەســـەر ئێمـــەش دروســـتكردووە، 
شـــتیكی  ئەمـــە  كـــە  كردیـــن  فێـــری  كێشـــەیە  ئـــەم 
هەڵەیـــە، پێویســـتە مـــن بتوانـــم بـــە هەمـــوو زمانێـــك 
گۆرانـــی بڵێـــم، چونكـــە ئێســـتا ســـەردەمی میوزیـــك و 
گۆرانیـــی جیهانگیرییـــە، بۆچـــی ســـنوورداركردنێكی 
وەهـــا هەبێـــت، پێویســـت نـــاكات گۆرانـــی بـــە زمانەكانـــی 
دیكـــە قەدەخـــە بێـــت، بـــەڵام لـــەم چەنـــد ســـاڵەی دواییـــدا 
رەوشـــەكە باشـــترە بـــووە و ئێســـتا بەشـــێوەیەكی ئازادانـــە 

دەتوانیـــن گۆرانـــی كـــوردی بڵێیـــن«. 
مەلیـــس كـــە هەڵگـــری بڕوانامـــەی ماســـتەرە لـــە بـــواری 
میوزیكـــی میللیـــدا لـــەم بارەیـــەوە دەڵێـــت: »ئەگـــەر 
ــۆم  ــەم، دوای ئـــەوەی زانكـ ــە ماســـتەرەكەم بكـ ــاس لـ بـ
ـــتەركرد،  ـــی ماس ـــە خوێندن ـــتم ب ـــرد، یەكســـەر دەس تەواوك
بـــەڵام هێشـــتا بـــەوە نەوەســـتام و چەندیـــن كـــۆرس و 
دواتـــر دوو  وەرگرتـــووە،  خولـــی دیكـــەی میوزیكیـــم 
ــا  ــش میوزیكلۆژیـ ــە ئەویـ ــوون، كـ ــی گرنـــگ هەبـ بەشـ

و هونـــەری میللـــی بـــووە، كـــە هونـــەری میللـــی لـــە 
توركیـــا زۆر فـــراوان بـــوو، بـــەڵام مـــن ئـــەم بەشـــەم 
خوێنـــد، مـــن ئەگـــەر هـــەر لـــە دیاربەكـــر بوومایـــە 
و نەچووبامـــە ئیســـتەنبووڵ، ئێســـتا خاوەنـــی ئـــەم 
ماســـتەرو شـــارەزاییە لـــە بـــواری میوزیـــك نەبـــووم، 
و  كاركـــردن  هەلـــی  ئیســـتەنبووڵ  لـــە  چونكـــە 
خۆپێگەیانـــدن هەیـــە و مـــن توانیـــم ســـوود لـــەم هەلانـــە 
وەربگـــرم، هەڵبەتـــە هونـــەری میللـــی توركیـــا زۆر 
ـــەڵام مـــن  ـــد بەشـــێك، ب ـــە چەن ـــە دەكرێت ـــدە، ك دەوڵەمەن
توانیـــم، لەســـەر بەســـتەكانی كار بكـــەم و بخوێنـــم. 
مـــن زۆر لـــە مێـــژە ئامێـــری ســـاز دەژەنـــم، دواتریـــش 
ئامێـــری پیانـــۆ كـــە لـــە كۆنســـەرفاتوا فێـــری بـــووم، 
ئەویـــش زۆر هاوكاریـــم دەكات بـــۆ گۆرانـــی گوتـــن، 
ـــرە و  ـــن نزیكت ـــی م ـــە دڵ ـــاز ل ـــری س ـــر ئامێ ـــەڵام زیات ب

ــەم«. ــاز دەكـ ــری سـ ــە ژەنینـــی ئامێـ ــەز بـ حـ
»مـــن  دەڵـــێ:  ســـینەما  بـــە  ســـەبارەت  مەلیـــس 
سەرســـامی ســـینەمام، لەگـــەڵ ئەوەشـــدا زۆر زۆر 
حـــەزم لـــە ســـەمایە، خـــۆم چوومەتـــە چەنـــد كۆرســـێكی 
فێربوونـــی ســـەما، حـــەزم لـــە ســـەمای یۆنانییـــە، 
ـــدا  ـــواری ئەدەب ـــە ب ـــەرودی ل ـــەوەش مـــن زۆر ب جگـــە ل
بناخـــەی  ئـــەوە  پێموایـــە  چونكـــە  دەخوێنمـــەوە، 
ــەوەی بناخەیەكـــی  ــۆ ئـ ــە، بـ ــتبوونی مرۆڤـ دروسـ

پتـــەوەی هەبێـــت پێەیســـتە هونەرمەنـــد گرنگـــی 
ــدات«. ــان بـ ــی ژیـ ــوو بوارەكانـ ــە هەمـ بـ
بـــواری  لـــە  خۆێنـــدن  دەربـــارەی   
یەكجـــار  »بەڵـــێ  دەڵـــێ:  موزیـــك 
ــژ ئەكادیمـــی بێـــت  ــە گۆرانیبێـ گرنگـ
و شـــارەزای میوزیـــك بێـــت، چونكـــە 
بناخەیەكـــی  گۆرانیبێـــژ  ئەگـــەر 
و  میوزیـــك  هونەریـــی  پتـــەوی 
مەقاماتـــی هەبێـــت، ئـــەوە كارەكانـــی 
جوانتـــر و زووتـــر دەگـــەن، ئەگـــەر 
و  مەقامـــات  لـــە  هونەرمەنـــد 
ـــت  نۆتـــەدا شـــارەزا بێـــت، دەتوانێ
بـــەرز  كارەكانـــی  مـــەودای 

ئەگـــەر  بـــەڵام  بكاتـــەوە، 
هیـــچ لەبـــارەی مەقـــام 
و میوزیـــك نەزانێـــت، 
هەمـــوو  ئـــەوە 
كارەكانـــی دووبـــارە 
ســـنووردار  و 

بێـــت. دە

